
शुभम शर्मा |  फिल्लौर
समर न्यूज 

आम आदमी पार्टी के वरिष्ठ नेता 
एवं प्रिंसिपल प्रेम कुमार ने आज 
विधानसभा हलका फिल्लौर के गांव 
दद्दवाल का दौरा कर ग्रामीणों के 
साथ बैठक की। इस दौरान उन्होंने 
गांववासियों की समस्याओं और 
विकास संबंधी मुद्दों को गंभीरता से 
सुना तथा भरोसा दिलाया कि लोगों 
की हर जायज समस्या का समाधान 
करवाने के लिए हर संभव प्रयास  
किए जाएंगे।
   बैठक में बड़ी संख्या में ग्रामीणों 
ने हिस्सा लिया और गांव से जुड़े 
विभिन्न मुद्दों को प्रिंसिपल प्रेम कुमार 
के समक्ष रखा। उन्होंने कहा कि 
आम आदमी पार्टी की सरकार लोगों 
की भलाई और विकास के लिए पूरी 
प्रतिबद्धता के साथ कार्य कर रही है। 

सरकार की प्राथमिकता है कि आम 
नागरिकों को बुनियादी सुविधाएं समय 
पर उपलब्ध हों और उनकी समस्याओं 
का समाधान बिना किसी भेदभाव के 
किया जाए।
   प्रिंसिपल प्रेम कुमार ने कहा कि 
गांवों का सर्वांगीण विकास सरकार की 
सर्वोच्च प्राथमिकताओं में शामिल है। 
उन्होंने ग्रामीणों को विश्वास दिलाया 
कि उनकी ओर से उठाए गए प्रत्येक 
मुद्दे को संबंधित विभागों के समक्ष 
मजबूती से रखा जाएगा और उनके 
शीघ्र समाधान के लिए आवश्यक 
कार्रवाई करवाई जाएगी। उन्होंने कहा 

कि जनप्रतिनिधियों का दायित्व केवल 
चुनाव तक सीमित नहीं होता, बल्कि 
लोगों के बीच रहकर उनकी समस्याओं 
को सुनना और उनका समाधान 
करवाना भी उतना ही महत्वपूर्ण है।
  उन्होंने यह भी कहा कि आम आदमी 
पार्टी की सरकार पारदर्शिता, जवाबदेही 
और जनसेवा की भावना के साथ कार्य 
कर रही है तथा प्रदेश के प्रत्येक गांव 
और शहर में विकास कार्यों को गति दी 
जा रही है। उन्होंने लोगों से अपील की 
कि वे अपने क्षेत्र के विकास में सक्रिय 
सहयोग दें और किसी भी समस्या की 
जानकारी बेझिझक साझा करें।

हलका फिल्लौर के पिंड दद्दवाल में पहुंचे 
प्रिंसिपल प्रेम कुमार, समस्याएं भी सुनीं

राजवीर बक्शी | लुधियाना
समर न्यूज

 
जिला प्रशासन कार्यालय के कमरा नंबर-80 में सरकारी 
कार्यप्रणाली को लेकर गंभीर सवाल खड़े हो गए हैं। आरोप 
है कि जिस कार्यालय में तहसीलदार या अधिकृत सरकारी 
कर्मचारियों की मौजदगी में रिकॉर्ड संबंधी काम होना 
चाहिए, वहां निजी कारिंदे कंप्यूटर सिस्टम और सरकारी 
रिकॉर्ड संभालते दिखाई दे रहे हैं। यदि ऐसा है, तो यह न 
केवल सरकारी नियमों की अनदेखी है, बल्कि सरकारी 

रिकॉर्ड की सुरक्षा और पारदर्शिता पर भी बड़ा प्रश्नचिह्न है।
कार्यालय पहुंचे लोगों का कहना है कि मौके पर तहसीलदार 
मौजूद नहीं थे, जबकि कुछ अन्य व्यक्ति रिकॉर्ड संबंधी 
कार्य करते नजर आए। 
  प्रत्यक्षदर्शियों के अनुसार, इन लोगों का पहनावा और 
कार्यशैली ऐसी थी कि यह समझना मुश्किल था कि वे 
सरकारी कर्मचारी हैं या निजी व्यक्ति। इससे कार्यालय 
आने वाले लोगों में भ्रम की स्थिति बनी रही। अब कई 
सवाल खड़े हो रहे हैं। आखिर सरकारी रिकॉर्ड तक इन 
लोगों की पहुंच किस आधार पर है? क्या इन्हें किसी सक्षम 

अधिकारी की ओर से अधिकृत किया गया है? यदि हां, तो 
उनके आदेश और जिम्मेदारियां क्या हैं? और यदि नहीं, 
तो सरकारी रिकॉर्ड और कंप्यूटर सिस्टम तक उनकी पहंुच 
कैसे संभव हुई?
  लोगों का कहना है कि सरकारी कार्यालयों में कवेल 
अधिकृत कर्मचारियों की ओर से ही सरकारी रिकॉर्ड से 
संबंधित कार्य कराया जाना चाहिए। यदि निजी व्यक्तियों 
के माध्यम से सरकारी काम कराया जा रहा है, तो यह बेहद 
गंभीर मामला है, जिसकी निष्पक्ष जांच कर जिम्मेदार लोगों 
के खिलाफ सख्त कार्रवाई होनी चाहिए।

एडीसी बोलीं-मामला ध्यान में नहीं, जांच के बाद 
होगी कार्रवाई: मामले पर जब एडीसी शिखा भगत से 
बात की गई तो उन्होंने कहा, यह मामला मेरे ध्यान में 
नहीं है। इसकी जांच करवाई जाएगी। अगर पटवारखाने 
या संबंधित कार्यालय में एजेंट पाए गए तो नियमानुसार 
बनती कार्रवाई की जाएगी। अब यह देखना होगा कि 
जिला प्रशासन की जांच में क्या सामने आता है। यदि 
आरोप सही पाए जाते हैं, तो यह सवाल भी उठेगा कि 
सरकारी कार्यालय के भीतर निजी व्यक्तियों को रिकॉर्ड 
और सिस्टम तक पहुंच किसकी अनुमति से मिली।

तहसीलदार गायब, सरकारी रिकॉर्ड पर ‘प्राइवेट राज’! जिला प्रशासन के कमरा नंबर-80 में कौन चला रहा सिस्टम?

लक्की मेहता | लुधियाना
समर न्यूज 

किचलू नगर में दो दिन पहले सड़क 
धंसी तो स्थानीय लोगों ने नगर निगम 
को शिकायत कर दी। गड्ढा अस्थायी 
तौर पर भर दिया गया, लेकिन 
स्थायी मरम्मत नहीं हुई। नतीजा, 
गुरुवार सुबह सड़क का करीब 30 
से 35 फीट हिस्सा भरभराकर धंस 
गया। करीब 20 फीट गहरा गड्ढा बन 
गया और 45 से 50 साल पुरानी 
78 इंच व्यास की सीवर लाइन टूट 
गई। राहत की बात रही कि कोई 
बड़ा हादसा नहीं हुआ, लेकिन 
करोड़ों रुपये की लागत से बन रही 
सड़कों की गुणवत्ता और निगम की 
कार्यप्रणाली एक बार फिर सवालों 
के घेरे में आ गई है।
  घटना लायलपुर स्वीट्स के पास 
की है। दो दिन पहले यहां एक कार 
का पहिया सड़क धंसने से गड्ढे 
में चला गया था। लोगों ने गड्ढा 
भरवाकर निगम को शिकायत दी थी 
और अधिकारियों ने समाधान का 
भरोसा भी दिया था। गुरुवार सुबह 
ईंटों से भरे ट्रक का पहिया भी उसी 
स्थान पर धंस गया। ट्रक हटाते ही 
सड़क का बड़ा हिस्सा बैठ गया।

किचलू नगर में धंसी करोड़ों की सड़क 
20 फीट गहरा गड्ढा; सीवर लाइन टूटी

दो महीने में तीसरी घटना
शहर में यह पहली घटना नहीं है। 26 जून को सग्गू चौक स्थित ऑन होटल 
के पास सड़क धंसी थी। इसके बाद 30 जुलाई को हीरो बेकरी चौक में सड़क 
बैठ गई। अब किचलू नगर की घटना ने निर्माण कार्यों की गुणवत्ता, तकनीकी 
निगरानी और सरकारी धन के उपयोग पर फिर सवाल खड़े कर दिए हैं।

सराभा नगर में भी गड्ढा, मिट्टी डालकर निपटा मामला
सराभा नगर में गुरु नानक स्कूल के पास भी सड़क में गड्ढा बनने पर निगम 
कर्मचारियों ने केवल मिट्टी डालकर खानापूर्ति कर दी। स्थानीय लोगों का 
कहना है कि सड़क धंसने के कारणों की जांच किए बिना ऐसे अस्थायी उपाय 
भविष्य में बड़े हादसों की वजह बन सकते हैं।

सौरभ अरोड़ा | लुधियाना
समर न्यूज 

पंजाब कांग्रेस के प्रधान अमरिंदर 
राजा वड़िंग के अपने ही लोकसभा 
क्षेत्र लुधियाना में रखे प्रोग्राम में हंगामा 
देखने को मिला कुछ कांग्रेस समर्थक 
यहां एआईसीसी के पंजाब प्रभारी 
भूपेश बघेल के जनरल डायर की 
फोटो व उस पर ‘बघेल गो बैक’ के 
नारे वाली टी-शर्ट पहनकर मीटिंग में 
शामिल हुए।   
   इस दौरान मंच से पूर्व एमएलए 
सिमरजीत बैंस ने चूड़ियां डालने का 
इशारा किया। यह देखकर पूर्व मंत्री 
भारत भूषण आशु के समर्थक भड़क 
गए। उन्होंने भी नारेबाजी शुरू कर 
दी। इसमें  खास बात ये है कि इस 
बार पूर्व सीएम चरणजीत चन्नी को 
हाईकमान की फटकार के बाद उनके 
नहीं बल्कि यहां उनके करीबी व पूर्व 
मंत्री भारत भूषण आशु के समर्थन में 
जमकर नारेबाजी हुई। 
  आशु समर्थकों का आरोप है इसी 
दौरान राजा वड़िंग ने नारेबाजी कर 
रहे लोगों पर तीखी टिप्पणी करते हुए 
उन्हें “आरएसएस के चमचे” बताया। 
उन्होंने नारे लगाने वालों से कार्यक्रम 
से बाहर जाने को कहा और चेतावनी 
दी कि यदि वे नहीं माने तो विवाद बढ़ 
सकता है। हालांकि, इस पूरे घटनाक्रम 
को लेकर कांग्रेस की ओर से कोई 
आधिकारिक बयान सामने नहीं आया 
है। कार्यक्रम के दौरान नारेबाजी ने 
पंजाब कांग्रेस में जारी गुटबाजी की 
चर्चाओं को एक बार फिर हवा दे दी।

 मीटिंग में ‘बघेल गो बैक’ की टीशर्ट लहराई; वड़िंग बोले- आरएसएस के चमचे बाहर जाओ

लुधियाना में कांग्रेस की मीटिंग में हंगामा 
बैंस के इशारे से आशु के समर्थक भड़के

दो महीने में तीन जगह बैठीं सड़कें: दो दिन पहले चेताया, फिर भी नहीं जागा निगम: अब निजी कंपनी पर फोड़ा ठीकरा

हर बार की गई अस्थायी मरम्मत; अब निगम बोला: अंडरग्राउंड वायरिंग के दौरान सीवर लाइन को नुकसान पहुंचा था

एक सप्ताह चलेगा मरम्मत कार्यनिगम ने कहा : अंडरग्राउंड वायरिंग से सीवर लाइन को नुकसान
नगर निगम के एक्सईएन रणदीप सिंह ने बताया कि पहले प्रभावित मकान 
की सुरक्षा के लिए स्टील प्लेटें लगाई जाएंगी। इसके बाद क्षतिग्रस्त 78 इंच 
की सीवर लाइन के पास आरसीसी मैनहोल और सुरक्षा दीवार बनाकर पूरे 
हिस्से को दोबारा भरा जाएगा। मरम्मत कार्य एक सप्ताह तक चलेगा।

मेयर प्रिंसिपल इंदरजीत कौर और नगर निगम कमिश्नर ओजस्वी अलंकार 
ने मौके का दौरा किया। निगम की शुरुआती जांच में सामने आया है कि 
एक निजी कंपनी द्वारा अंडरग्राउंड वायरिंग के दौरान सीवर लाइन को 
नुकसान पहुंचा था। निगम ने कहा कि विस्तृत जांच कर जिम्मेदारी तय की 
जाएगी और दोषी पाए जाने पर संबंधित कंपनी के खिलाफ कार्रवाई होगी।

‘मिट्टी डालो और आगे बढ़ो’ पर उठ रहे सवाल
प्रभावित सड़क के नीचे बड़ी सीवर 
लाइन गुजरती है। आरोप है कि स्थायी 
इंजीनियरिंग समाधान की बजाय निगम 
कई स्थानों पर सिर्फ मिट्टी डालकर 
गड्ढे भर रहा है। मिंट गुमरी चौक में भी 
सड़क धंसने की शिकायतें कई बार 
सामने आ चुकी हैं, लेकिन वहां भी 
जिम्मेदारी तय करने की बजाय मामला 
टाल दिया गया। विशेषज्ञों का मानना है 
कि मानसून के दौरान ऐसी घटनाएं और 
बढ़ सकती हैं।

इस तरह से हुई िववाद की शुरुआत
वड़िंग की एंट्री पर लगे जिंदाबाद के नारे: भूपेश बघेल और प्रधान राजा वड़िंग की गुरु 
नानक देव भवन में एंट्री हुई। एंट्री के साथ ही समर्थकों ने राजा वडिंग जिंदाबाद के नारे 
लगाए। इतने में राजा वडिंग ने जिंदाबाद के नारे लगाने से रोका और कहा कि कांग्रेस 
जिंदाबाद के नारे लगाएं जाए ।
मंच से चूड़ियां डालने का इशाराः पूर्व एमएलए सिमरजीत सिंह बैंस को जब माइक मिला 
तो उसके समर्थकों ने बैंस जिंदाबाद के नारे लगाए और बैंस ने इशारा किया कि चूड़ियां 
डालो। इसके बाद सबका मंत्री आशु समर्थक आक्रोशित हो गए और उन्होंने नारेबाजी शुरू 
कर दी। फिर वडिंग ने सभी को चुप करवाने की कोशिश की। इसके बाद वड़िंग व आशु 
के समर्थक आमने सामने होते हुए नज़र आए। वड़िंग ने उन्हें आरएसएस के चमचे बाहर 
जाओ गो बैक के नारे लगाए। वड़िंग ने यहां तक कहा कि अब ज्यादा किया तो लड़ाई  
हो जाएगी।
टी-शर्ट लहराईः माहौल खराब होने के बाद सबका मंत्री आशु समर्थक बाहर निकल 
गए और उन्होंने राजा वड़िंग व बघेल के खिलाफ जमकर नारेबाजी की। कांग्रेस के 
दलित समुदाय के कार्यकर्ता टी-शर्ट पर बघेल गो बैक का स्लोगन लिखकर लाए थे आशु 
समर्थकों के बाहर आने के बाद मीटिंग शुरू हुई और नेताओं ने भाषण देने शुरू किए।

कांग्रेस के पंजाब प्रभारी भूपेश बघेल ने अप्रत्यक्ष रूप से पार्टी के भीतर “स्लीपर सेल” 
और अनुशासनहीनता के खिलाफ चेतावनी दी है। उनका कहना है कि पार्टी को अंदर 
से कमजोर करने वालों पर कार्रवाई हो सकती है।
इस पूरे विवाद की वजह ये है कि चन्नी चाहते हैं कि वह अगले चुनाव का सीएम चेहरा हों। 
वहीं राजा वडिंग का कहना है कि 2022 में हार के बाद उन्होंने पार्टी को संभाला, ऐसे में 
अगुआई उनके हाथ में होनी चाहिए।

राजवीर बक्शी  | लुधियाना
समर न्यूज

पंजाब स्टेट मिनिस्टीरियल सर्विसेज 
यूनियन के आह्वान पर गुरुवार से 
पूरे प्रदेश में तीन दिवसीय कलम 
छोड़ हड़ताल शुरू हो गई। हड़ताल 
के पहले ही दिन जिला प्रशासनिक 
दफ्तरों में कामकाज बुरी तरह प्रभावित 
रहा। लुधियाना के डिप्टी कमिश्नर 
(डीसी) कार्यालय में कई शाखाओं 
की कुर्सियां खाली रहीं और फाइलों पर 
कोई कार्रवाई नहीं हो सकी।
  रजिस्ट्री, राजस्व रिकॉर्ड, जन्म-
मृत्यु प्रमाण पत्र, एनओसी और अन्य 
सरकारी कार्यों के लिए सुबह से पहुंचे 
लोगों को निराश होकर वापस लौटना 
पड़ा। कई काउंटर बंद रहने से आम 
दिनों की तुलना में कार्यालय परिसर 
में सन्नाटा दिखाई दिया। यूनियन 
नेताओं ने कहा कि सरकार लंबे 

समय से कर्मचारियों की लंबित मांगों 
पर कोई फैसला नहीं ले रही है। इसी 
कारण उन्हें तीन दिन की कलम छोड़ 
हड़ताल करनी पड़ रही है। उन्होंने 
चेतावनी दी कि यदि जल्द समाधान 
नहीं निकला तो आंदोलन को और 
तेज किया जाएगा।
  कर्मचारियों की प्रमुख मांगों में 
पुरानी पेंशन योजना (ओपीएस) की 
बहाली, 17 जुलाई 2020 और 15 
जनवरी 2015 की अधिसूचनाओं को 
रद्द करना, 18 प्रतिशत महंगाई भत्ता 

जारी करना, 4, 9 और 14 वर्ष की 
सेवा पूरी करने पर वित्तीय लाभ देना, 
2.59 गुणा फिटमेंट फैक्टर के आधार 
पर वेतन संशोधन लागू करना तथा 
200 रुपये का जजिया टैक्स वापस 
लेना शामिल है। इसके अलावा अन्य 
लंबित मांगों को भी जल्द लागू करने 
की मांग की गई है। हड़ताल के कारण 
लुधियाना डीसी कार्यालय के कई 
सेक्शन पूरी तरह बंद रहे। कर्मचारियों 
के नहीं होने से मेजों पर फाइलों का 
ढेर लगा रहा, लेकिन उनका निपटारा 
नहीं हो सका। दूर-दराज से आए लोगों 
को सबसे ज्यादा परेशानी का सामना 
करना पड़ा और उन्हें दोबारा कार्यालय 
आने के लिए मजबूर होना पड़ा।
  प्रशासन की ओर से जरूरी सेवाओं 
को प्रभावित न होने देने के प्रयास 
किए जा रहे हैं, लेकिन कर्मचारियों 
की हड़ताल का असर अधिकांश 
शाखाओं में साफ दिखाई दिया। 

पहले दिन डीसी दफ्तरों में कामकाज ठप, परेशान हुए लोग बिना काम लौटे
मिनिस्टीरियल कर्मचारियों की कलम छोड़ हड़ताल शुरू

 अशवनी पाहवा | लुधियाना
समर न्यूज 

ताजपुर रोड स्तिथ केंद्रीय जेल में 
बंद हवालातियों द्वारा जेल नियमों 
की धज्जियां उड़ाने का सिलसिला 
लगातार जारी है। 
   एक बार फिर से जेल प्रशासन की 
ओर से चलाए गये तलाशी अभियान 
के दौरान दो हवालातियों के कब्जे 
से 34 ग्राम नशीला पदार्थ और पांच 
मोबाइल फोन बरामद किए गए। 
इस मामले में जेल अधिकारियों की 
शिकायत पर पुलिस ने केस दर्ज कर 
जांच शुरू कर दी है। 
   केंद्रीय जेल के सहायक 
सुपरिटेंडेंट बलिहार सिंह ने पुलिस 
को दी शिकायत में बताया कि जेल 
परिसर और बैरकों में अचानक 
तलाशी अभियान चलाया गया। इस 
दौरान हवालाती सोनू ठाकुर और 

कुलविंदर सिंह की तलाशी लेने पर 
उनके कब्जे से 34 ग्राम सफेद रंग 
का नशीला पदार्थ (चिट्टा) तथा 
विभिन्न कंपनियों के पांच मोबाइल 
फोन बरामद हुए।
  जेल प्रशासन के अनुसार, उच्च 
सुरक्षा वाली जेल के अंदर नशीला 
पदार्थ और मोबाइल फोन रखना 
जेल नियमों का गंभीर उल्लंघन है। 
मामले की सूचना तत्काल पुलिस को 
दी गई।
  पुलिस ने सहायक सुपरिटेंडेंट 
की शिकायत के आधार पर दोनों 
आरोपियों के खिलाफ प्रिजन एक्ट 
और एनडीपीएस एक्ट की संबंधित 
धाराओं के तहत मामला दर्ज कर 
लिया है। 
  जांच में यह पता लगाया जा रहा है 
कि जेल के अंदर मोबाइल फोन और 
नशीला पदार्थ पहुंचाने में किन लोगों 
की भूमिका रही।

हेम राज बब्बर | जगराओं
समर न्यूज 

आज जगराओं पुलिस (लुधियाना 
रूरल) में लंबे समय से सेवा दे रहे 
अलग-अलग पुलिस अधिकारियों में 
से तीन पुलिस अधिकारियों को सब 
इंस्पेक्टर और सात पुलिस अधिकारियों 
को एएसआई प्रमोट किया गया और 
जगराओं एसएसपी डॉ. अंकुर गुप्ता ने 
सभी को स्टार लगाकर यह प्रमोशन 
दिया। इस मौके पर सब इंस्पेक्टर बने 
सुखमिंदर सिंह, रणधीर सिंह, राजवीर 
सिंह और एसएसपी साहिब के रीडर 

बने एएसआई उपकार सिंह, पवनदीप 
सिंह, सुखदेव सिंह, जसप्रीत सिंह, 
सुखदेव सिंह, जसविंदर सिंह और 
कमलजीत सिंह को भी सभी पुलिस 
अधिकारियों और पुलिस लाइन के 
सभी लोगों ने बधाई दी। इस मौके पर 
एसएसपी डॉ. अंकुर गुप्ता, एसपीएच 
रमनिंदर सिंह देओल, एसपीडी 
राजन शर्मा, डीएसपी कुलवंत सिंह, 
डीएसपीडी सागर बनाल, डीएसपी 
सब डिवीजन जसविंदर सिंह ढींडसा 
के अलावा सीआईए स्टाफ इंचार्ज 
अमृतपाल सिंह ने भी सभी पदोन्नत 
पुलिस अधिकारियों को बधाई दी।

केंद्रीय जेल में दो हवालातियों से 
चिट्टा और पांच मोबाइल बरामद

तीन पुलिस अधिकारी सब 
इंस्पेक्टर, सात एएसआई बनेअशवनी पाहवा| लुधियाना

अमेरिकी डॉलर दिलाने का झांसा 
देकर 5.40 लाख रुपये की ठगी 
और अमानत में खयानत करने का 
मामला सामने आया है।पुलिस को 
दी शिकायत में इंद्रमोहन ग्रोवर ने 
बताया कि उन्हें अमेरिकी डॉलर 
खरीदने थे। इस संबंध में उन्होंने 
अपने परिचित हरपाल सिंह सोढ़ी 
पर भरोसा किया। सोढ़ी के कहने 
पर उन्होंने उसके दामाद इंद्रप्रीत 
सिंह को 5 लाख 40 हजार रुपये 
नकद सौंप दिए। 
   आरोप है कि रकम लेने के बाद 
आरोपियों ने न तो तय अनुसार 
अमेरिकी डॉलर उपलब्ध कराए और 
न ही उनकी रकम वापस लौटाई। 
शिकायतकर्ता ने आरोप लगाया कि 
हरपाल सिंह सोढ़ी और इंद्रप्रीत सिंह 
ने मिलीभगत से साजिश रचकर 
उसके साथ धोखाधड़ी की और 
अमानत में खयानत की।

डॉलर दिलाने के नाम पर 
5.40 लाख रु. की ठगी

उपलब्धि

डीएमसी के डॉक्टर और ट्रांसप्लांट कोऑर्डिनेटर को मिला राष्ट्रीय सम्मान
दिल्ली में 16वें भारतीय अंगदान दिवस समारोह में केंद्रीय राज्य मंत्री अनुप्रिया पटेल ने दिया अवॉर्ड

लक्की मेहता |  लुधियाना
समर न्यूज 

डीएमसी एंड हॉस्पिटल के 
क्रिटिकल केयर मेडिसिन विभाग 
के प्रोफेसर एवं विभागाध्यक्ष 
डॉ. पीएल गौतम और ट्रांसप्लांट 
कोऑर्डिनेटर संदीप सिंह को मृतक 
अंगदान और अंग प्रत्यारोपण के 
क्षेत्र में उल्लेखनीय योगदान के 
लिए राष्ट्रीय सम्मान से सम्मानित 
किया गया है। 
  यह सम्मान भारत सरकार के 
स्वास्थ्य एवं परिवार कल्याण 
मंत्रालय के तहत नेशनल ऑर्गन 
एंड टिश्यू ट्रांसप्लांट ऑर्गेनाइजेशन 
की ओर से 3 अगस्त को नई 

दिल्ली में आयोजित 16वें भारतीय 
अंगदान दिवस समारोह में केंद्रीय 
स्वास्थ्य एवं परिवार कल्याण 
राज्य मंत्री अनुप्रिया पटेल ने प्रदान 
किया। यह पुरस्कार डीएमसी एंड 
हॉस्पिटल द्वारा मृतक अंगदान को 
बढ़ावा देने और अंग प्रत्यारोपण 
के माध्यम से गंभीर मरीजों को 
नया जीवन देने के प्रयासों की 

सराहना के रूप में दिया गया। डॉ. 
पीएल गौतम ने कहा कि अंगदान 
मानवता की सबसे बड़ी सेवा है। 
किसी प्रियजन को खोने के दुख 
के बीच अंगदान का फैसला कई 
जरूरतमंद मरीजों को नया जीवन 
दे सकता है। उन्होंने कहा कि यह 
सम्मान उन सभी अंगदाताओं 
और उनके परिवारों को समर्पित 

है, जिन्होंने कठिन समय में भी 
दूसरों की जिंदगी बचाने का 
फैसला लिया। साथ ही ट्रांसप्लांट 
टीम और ग्रीन कॉरिडोर जैसी 
व्यवस्थाएं उपलब्ध कराने वाले 
प्रशासनिक अधिकारियों का भी 
इसमें महत्वपूर्ण योगदान रहा है। 
  उन्होंने कहा कि यह सम्मान 
भविष्य में अंगदान के प्रति लोगों 
को जागरूक करने और प्रत्यारोपण 
सेवाओं को और मजबूत बनाने 
की प्रेरणा देगा। डीएमसी एंड 
एच मैनेजिंग सोसायटी के सचिव 
बिपिन गुप्ता ने कहा कि नेशनल 
ऑर्गन एंड टिश्यू ट्रांसप्लांट 
ऑर्गेनाइजेशन का यह राष्ट्रीय 
सम्मान पूरे डीएमसी परिवार के 

लिए गर्व की बात है। उन्होंने डॉ. 
पी. एल. गौतम, डॉ. गुरसागर सिंह 
साहोता, डॉ. संगम पापनेजा, डॉ. 
सुनीत कथूरिया, संदीप सिंह और 
पूरी ट्रांसप्लांट टीम को बधाई देते 
हुए कहा कि उनकी मेहनत और 
समर्पण से कई मरीजों को नई 
जिंदगी मिली है।
  डीएमसी एंड हॉस्पिटल के 
प्राचार्य डॉ. जीएस वांडर ने कहा 
कि यह सम्मान अंग प्रत्यारोपण 
के क्षेत्र में डीएमसी की उत्कृष्ट 
सेवाओं का प्रमाण है। अस्पताल 
आगे भी नैतिक अंगदान को बढ़ावा 
देने और बेहतर प्रत्यारोपण सेवाएं 
उपलब्ध कराने के लिए लगातार 
काम करता रहेगा।

